KIF NIBNU RELAZZJONI INTIMA M’ALLA?

għaliex ir-Relazzjoni Intima m’Alla tibdlilna ħajjitna
Eżerċizzi tar-Randan: Knisja tal- Ibraġġ:                                                    2016

1.0 Esperjenza: 

Ingliż jitlobni nitlob miegħu nhar Sibt il-Għid f’San Ġwann, Valletta.

“Father, please help me to pray”

Prayer is Time of rebirth and liberation.
1.1
Il-bniedem għandu nostalġija t’Alla bħal ma iben jew bint li jkunu adottati jkunu jixtiequ jagħrfu lil missierhom.


Salm 143:5

“Ruħi, bħal art bil-għatx, tixtieqek, Mulej.”

Salm 22: 10-12
“Fuqek qegħduni sa minn twelidi; Int Alla Tiegħi sa minn ġuf ommi; la titbiegħedx minni, għax qrib hu t-taħbit; u ma hawn ħadd biex jgħinni.”

2.0 Min huwa Alla tagħna?

Alla tagħna huwa Alla ta’ Ġesù Kristu: Missier / Imħabba / Ħniena,  Mogħdrija / Maħfra / Sabar.   Alla tagħna huwa Alla ta’ tenerezza,  Alla imsallab li ġabar fih it-dnubiet tagħna.

2.1 Alla jfittex il-bniedem
· Alla mhuwiex indifferenti għal ħtiġijiet tagħna.  

· Alla huwa ġmiel moħbi.

· Alla ma jinvadinhiex, ma jidħolx fuqna bl-addoċċ.

· Alla jirrispetta l-libertà tagħna

· Alla ma jagħlaqniex f’kontenitur.  Jibgħatna...

· Alla huwa sieket (Ħarsu lejn il-ħolqien)

· Alla jaf jistenna bis-sabar u jissaporti d-din
· Alla huwa vulnerabbli, jiġifieri jħoss il-ferħ u n-niket tagħna, s-solitudni tagħna, d-dwejjaq tagħna; jidħol fil-mogħdijiet imdallma tagħna, l-abbandun tagħna.

· Alla ma jitkażax bid-dgħufija u d-dnubiet tagħna (Il-parabbola tal-Iben il-Ħali)

· Alla juri l-qawwa tiegħu fid-dgħufija tagħna.
2.2 It-Talb huwa esperjenza umana, personali, intima, unika.


Ngħiduha kif inhi: meta nħossu l-ħtieġa li nitolbu l-aktar?


Meta nibdew naqtgħu qalbna:

· fil-biża’

· fis-solitudni

· fid-dwejjaq

· fil-mard

· fi kriżi personali jew familjari

· nuqqas ta’ xogħol

Dan jissejjaħ it-talb populari... Salm 22: 1-3

3.0 Alla uriena kif għandna nidħlu f’relazzjoni miegħu.

Ħadd ma jitlob l-istess.

Nixtieq naqsam magħkom 3 Riflessjonijiet:
a. In-nisrani huwa msejjaħ biex jitlob u jafda f’Alla Missier f’kull ċirkustanza tal-ħajja.  Fl-inkwiet tagħna, għandna nikkwetaw fih.

b. Għaliex għandi nitlob lil Alla.  Huwa mhux kollox jaf?

c. X’tgħidilna l-Kelma t’Alla dwar it-Talb?

3.1 
In-nisrani huwa msejjaħ biex jibni relazzjoni intima m’Alla Missier (San Pawl lill-Filippini 4: 6,7).


“Tħabbtu raskom b’xejn. (Tinkwetax għaliex qed tinkwieta.)  Fit-talb tagħkom itolbu u uru lil Alla xi jkollkom bżonn, iżżuh ħajr.  Is-sliem ta’ Alla jżommilkom qalbkom u moħħkom sħaħ fi Kristu.”


Jiġifieri,


Quddiem l-inkwiet mhux ninkwieta, imma nikkwieta irrid; jiġifieri ndur lejn Alla fil-pront.


M’inhiex ngħid illi għandna nagħlqu għajnejna quddiem il-problemi li jkollna daqs li kieku ma jeżistux, iżda għandna nintelqu f’Alla u nfaħħruh biex l-Ispirtu t’Alla jddawalna u jimxi magħna.

Irridu nitgħallmu nduru lejn Alla u mhux neħlu mal-problema.  Ieqaf u faħħar lill-Mulej.



3.2 
Jekk Alla jaf kollox, għalfejn nitlob?

Tiftaħ qalbek miegħu biex iserrħek.


Aħna nitolbu lil Alla mhux biex ninfurmawh bil-problemi tagħna, iżda għaliex Alla iħares lejna bil-qalb ta’ Missier.


“Jekk intom tafu tagħtu lil uliedkom ħwejjeġ tajba, kemm aktar il-Missier mis-Smewwiet jagħti Spirtu Qaddis lil dak li jitolbuhulu,” (Luqa 11: 1-13).

· Mhux nirrassenjaw irwieħna rridu fid-diffikultajiet tagħna, iżda nitolbu mingħajr waqfien u nafdaw.  – Ma nċedux.
· Fit-talb irridu nitgħallmu noqgħodu fis-skiet u nisimgħu l-Kelma t’Alla għalina fil-fond ta’ qalbna.

3.3
Il-Mulej Ġesù tgħabba bil-mard u bid-dnubiet kollha tagħna u tana l-Ispirtu s-Santu biex nagħrfu infittxuh fit-tbatijiet u fil-ferħ tagħna, meta ma nħossuniex maħbuba jew maħfura.  
Infaħħruk Missier Qaddis.

